
Aİ-də qeyri-formal və informal öyrənmənin təsdiqlənməsi 

4. “SƏRİŞTƏLƏRİMİN TƏSDİQLƏNMƏSİNƏ HAZIRLAŞIRAM”  
İştirakçılardan və ya könüllülərdən bəziləri səriştələrinin təsdiqlənməsi (validasiya) məqsədləri 
üçün Youthpass-dan istifadə etmək istəyə bilər. Əgər siz təsdiqlənmə (validasiya) termini ilə 
tanış deyilsinizsə, bu termin bu sahədə rəsmi təlim və ya təhsil müəssisəsinə getmədən 
rəsmi olaraq tanınmış ixtisas əldə etməyi nəzərdə tutur. O, şəxsdən həyat təcrübəsi və 
qeyri-formal və informal öyrənmə vasitəsilə lazımi səriştələri əldə etdiyini sənədləşdirməyi 
tələb edir. Metodologiyadan asılı olmayaraq, bütün təsdiqlənmə prosesləri üçün mühüm 
məsələ öyrənənin öz iddialarını təsdiqləyən sübut təqdim etməsidir. Bunun üçün çox zaman 
portfolio yaratmaq və qiymətləndirilməyə təqdim etmək tələb olunur. Qiymətləmdirmə 
müsbət nəticələnərsə, öyrənənin ixtisaslılığı tam və ya qismən təsdiqlənə bilər.19 

Avropa Şurasının 2012-ci il tarixli Tövsiyəsi üzv dövlətləri 2018-ci ildən gec olmayaraq 
fərdlərin qeyri-formal və informal öyrənmə yolu ilə əldə etdikləri bilik, bacarıq və 
səriştələrin təsdiqlənməsinə imkan verən mexanizmlər yaratmağa çağırır. Bu məqsədə 
nail olmaq üçün Avropa ölkələri təsdiqləmə sistemlərini formalaşdırırlar. Sizin öyrənmə 
fəaliyyətiniz kontekstində səriştələrinizin təsdiqlənməsinə şamil edilən müddəalar 
haqqında yenilənmiş məlumatları əldə etməyiniz yaxşı fikirdir. Bunu mütəmadi olaraq 
yenilənən Avropa Validasiya Reyestrinə müraciət etməklə edə bilərsiniz.

Adətən tam təsdiqlənmə prosesi aşağıdakı dörd mərhələni əhatə edir:

1.		 Qeyri-formal və informal öyrənmə vasitəsilə fərdin əldə etdiyi öyrənmə 
nəticələrinin İDENTIKLƏŞDİRİLMƏSİ; 

2.		 Qeyri-formal və informal öyrənmə vasitəsilə fərdin əldə etdiyi öyrənmə 
nəticələrinin SƏNƏDLƏŞDİRİLMƏS; 

3.		 Qeyri-formal və informal öyrənmə vasitəsilə fərdin əldə etdiyi öyrənmə 
nəticələrinin QİYMƏTLƏNDİRİLMƏSİ; 

4.		 Qeyri-formal və informal öyrənmə vasitəsilə fərdin əldə etdiyi öyrənmə nəticələrinin 
SERTİFİKATLAŞDIRILMASI – bu, ixtisas əldə etmə və ya ixtisas əldə etməyə aparan kredit 
balları qazanma formasında və  yaxud lazım gəldikdə başqa formada həyata keçirilir.

Youthpass sxemi ilkin olaraq səriştələrin və ya ixtisasların rəsmən tanınması (təsdiqlənməsi) 
üçün nəzərdə tutulmasa da, bu kontekstdə o, ən azı iki üsulla buna potensial olaraq töhfə 
verə bilər:

1.	 	Validasiya portfoliosuna daxil edilməli olan sübutedici sənəd kimi  Youthpass sertifikatı 
vasitəsilə;

2.		 Düşüncələrini yazmağa və öyrənmə fəaliyyəti sayəsində inkişaf etdirilən səriştələri 
nümayiş etdirərək iddialarını dəstəkləməyə kömək edən Youthpass üçün 
özünüqiymətləndirmə prosesi  vasitəsilə. 

YOUTHPASS-DAN VALİDASİYA (SƏRİŞTƏLƏRİNİN TƏSDİQLƏNMƏSİ) ÜÇÜN İSTİFADƏ ETMƏYİ NƏZƏRDƏN 
KEÇİRƏN İŞTİRAKÇILARI DƏSTƏKLƏMƏK ÜÇÜN AŞAĞIDAKILARI EDƏ BİLƏRSİNİZ: 

Onlardan təsdiqlənmə prosesini və onun tələblərini hərtərəfli öyrənmələrini xahiş edin. 
Xüsusilə, onlar arzu etdikləri ixtisas üçün hansı səriştələrin tələb olunduğunu və hansı 
sübutların qəbul ediləcəyini aydınlaşdırmalıdırlar. 

Arzu etdiyiniz ixtisas üçün Avropa gənclər proqramı çərçivəsində fəaliyyətlərin uyğunluğunu 
qiymətləndirin. Bu fəaliyyətlər vasitəsilə arzu olunan səriştələri nə dərəcədə formalaşdırdığınızı 
yoxlayın.

Tələb olunan və qazanılan səriştələr arasında uyğunluq müəyyən edildikdən sonra 
iştirakçılardan uyğun səriştələrlə bağlı özünüqiymətləndirməni yerinə yetirməyi xahiş 
edin. Layihə zamanı onların bu səriştələri qazandıqlarını təkcə iddia etmələri deyil, 
həm də bu iddianı təsdiqləmələri vacibdir. İştirakçıları iddialarını dəstəkləmək üçün 
Youthpass üçün özünüqiymətləndirmədən istifadə etməyə dəvət edin. Müəyyən bir 
səriştə əldə etdiklərini təsdiqləmək üçün onlar hansı sübutları təqdim edə bilərlər?

İştirakçılardan xahiş edin ki, Youthpass sertifikatını sübut kimi validasiya portfoliosuna daxil 
etməyi nəzərdən keçirsinlər və yaxud sadəcə Youthpass üçün özünüqiymətləndirmənin 
elementlərinin və ya hər ikisinin surətini çıxarsınlar. Onlar validasiya (təsdiqlənmə) prosesində 
sonrakı addımlarını planlaşdırmalıdırlar.

Addım  3

Addım  4

Addım  1

Addım  2

19 European guidelines for 
validating non-formal and 

informal learning  
http://www.cedefop.europa.

eu/en/publications-and-
resources/publications/3073 
and European Inventory on 

Validation:  
http://www.cedefop.europa.
eu/en/events-and-projects/

projects/validation-non-
formal-and-informal-

learning/european-inventory

http://www.cedefop.europa.eu/en/publications-and-resources/publications/3073
http://www.cedefop.europa.eu/en/events-and-projects/projects/validation-non-formal-and-informal-learning/european-inventory

 Alətlər

İSTİFADƏ ETMƏK ÜÇÜN TƏKLİF OLUNAN ALƏTLƏR:

Şparqalka; Öyrənmə nəticələri ilə bağlı müsahibə; Öyrənmə piramidası; STAR-larınızı mənə 
göstərin.

Avropa gənclər layihəsi zamanı  
inkişaf etdirilən səriştələr

Layihədə bu səriştələri inkişaf 
etdirdiyinizi təsdiqləmək üçün  

hansı sübutlarınız var?

Kvalifikasiya üçün tələb olunan 
səriştələr

3-cü SƏRİŞTƏ

2-ci SƏRİŞTƏ
SƏRİŞTƏ

SƏRİŞTƏ
SƏRİŞTƏ

SƏRİŞTƏ

SƏRİŞTƏ
SƏRİŞTƏ

SƏRİŞTƏ

SƏRİŞTƏ1-ci SƏRİŞTƏ



5. “ƏLAVƏ TƏHSİL VƏ TƏLİM ALMAQ İSTƏYİRƏM”

Bəzən keçmiş könüllü və ya iştirakçı tədris kursuna yazılarkən və ya rəsmi təlim 
proqramına daxil olarkən Youthpass sertifikatından istifadə etmək istəyə bilər. 
Onların bunu etməsinin səbəbləri vəziyyətdən asılı olaraq dəyişə bilər: məsələn, 
onlar könüllü qismində təcrübə keçmək üçün əlavə ballar əldə etmək istəyə, yaxud 
tədris proqramının müəyyən hissələrindən azad edilmək üçün əvvəlki təcrübələrinin 
və öyrənmə fəaliyyətlərinin tanınmasını istəyə və yaxud da başqa ölkədə universitetə 
qəbul zamanı dil bacarıqlarının rəsmi qiymətləndirilməsi sertifikatının əvəzinə 
xarici dil səriştəsini təsdiqləyən Youthpass sertifikatından sübut kimi istifadə edə 
bilər. Bununla belə, əlavə təhsilə gəldikdə, öyrənənlər məktəb/universitet/təlim 
müəssisəsindən təcrübə əsasında öyrənmə akkreditasiyasının (APEL) mümkün olub-
olmadığını və bunun üçün hansı sübutlara ehtiyac olduğunu soruşmalıdırlar. Proses 
haqqında dəqiq məlumat əldə etdikdən sonra siz davam edə və əvvəlki iki bölmədə 
qeyd olunduğu kimi, sonradan öyrənənlərə dəstək verə bilərsiniz.

İSTİFADƏ ETMƏK ÜÇÜN TƏKLİF OLUNAN ALƏTLƏR:

Mənə ehtiyacınız var – mən buna layiqəm; Öyrənmə piramidası; “Kart” oyunu: Səriştələrinizi 
adlandırın; STAR-larınızı mənə göstərin, İş xəyalınız.

Alətlər

Nümunə

Gündəlik üslubu

Qısa xülasə üslubu

Nümunə

Özünüqiymətləndirmə üslublarına aid nümunələr:

FƏALİYYƏTLƏRİN TƏSVİR EDİLMƏSİ

Avropa gənclər proqramlarında öyrənənlərin Youthpass üçün 
özünüqiymətləndirməyə yanaşmasının bir üsulu “gündəlik dili”ndən istifadə 
etməkdir ki, bu da onların iştirak etdikləri fəaliyyətləri təsvir etmələrini və 
səriştələri məhdud şəkildə qeyd etmələrini nəzərdə tutur. Gündəlik dili çox 
vaxt layihəyə xas olan jarqonlarla dolu olur. Bu üslub şəxsi istifadə üçün 
olduqca uyğun olsa da, gənclərlə beynəlxalq iş kontekstindən kənarda 
Youthpass-dan istifadəyə gəldikdə, çox məhdud dəyərə malikdir.

“Xarici dildə təqdimatların hazırlanması: Qruplarda birlikdə işlədik. Mən 
ideyalar irəli sürdüm və digərləri ilə birlikdə onları inkişaf etdirdik. Qrupumda 
və qrupum üçün çox çalışdım və yaxşı nəticə əldə etmək üçün göstərişlərə 
bacardığım qədər əməl etməyə çalışdım.”

SƏRİŞTƏLƏRİN SADALANMASI 

Youthpass sertifikatlarında tez-tez istifadə edilən digər bir yanaşma hər 
hansı sübut gətirmədən yeni formalaşdırılmış səriştələrin sadalanmasıdır. 
Bu, Youthpass-dan istifadəni genişləndirmək üçün yaxşı bönüvrədir, amma 
Youthpass sertifikatını daha əlçatan və “kənar” şəxslər üçün inandırıcı 
etməkdən ötrü bəzi əlavə işlər tələb olunur.

“Mən ideyaları hərəkətlərə çevirməyi öyrəndim. Yaradıcı və yenilikçi olmağı 
öyrəndim. Riskləri üzərimə götürməkdə cəsarətli olmalı olduğumu öyrəndim 
və layihələrin idarə edilməsi haqqında daha çox şeylər öyrəndim”.

I

II



http://www.interview-skills.co.uk/competency-based-interviews-STAR.aspx


















































http://www.celt.iastate.edu/teaching/effective-teaching-practices/revised-blooms-taxonomy/








































Addım 3

Addım 4

Addım 5

Addım 6

“Bilgilər” rolunun ifaçısına təşəkkür edin. Sonra iştirakçılardan layihə zamanı inkişaf etdirilmiş  
“Bacarıqlar” rolunu üzərlərinə götürmələrini xahiş edin. 
Yuxarıdakı qaydada davam edin: “Bacarıqlar” ilə müsahibə aparın və qeydlər aparın.

•	 Salam, “Bacarıqlar”, sizinlə tanış olmaqdan məmnunam! Siz nə cür bacarıqlarsınız?
•	 Hər hansı digər bacarıqlar da varmı?
•	 Siz bu layihədə necə inkişaf etdiniz?
•	 Başqaları üçün özünüzü necə vizual (nəzərə çarpan) edirsiniz?
•	 ____________ (iştirakçının adı) həyatında sizdən necə istifadə edə bilər?

“Bacarıqlar” rolunun ifaçısına təşəkkür edin və iştirakçılarınızdan layihə zamanı inkişaf 
etdirilmiş “Yanaşmalar” rolunu üzərlərinə götürmələrini xahiş edin. Proseduru təkrarlayın və 
qeydlər aparın.

•	 Salam, “Yanaşmalar”, sizinlə tanış olmaqdan məmnunam! Siz nə cür yanaşmalarsınız?
•	 Hər hansı digər yanaşmalar da varmı?
•	 Siz bu layihədə necə inkişaf etdiniz
•	 Başqaları üçün özünüzü necə vizual (nəzərə çarpan) edirsiniz?
•	 ____________ (iştirakçının adı) həyatında sizdən necə istifadə edə bilər?

İndi isə iştirakçılarınızdan sonuncu rolu bitirib  rollardan çıxmalarını xahiş edin. Sonra 
onlar üçün nəticələri ümumiləşdirin: “Bizim aşkar etdiyimiz şey odur ki, siz bu layihədə... 
(bilgiləri sadalayın)… (bacarıqları  sadalayın)… (yanaşmaları sadalayın)…… əldə etdiniz və 
onlar sizin üçün faydalı ola bilər. Əlavə etmək istədiyiniz bir şey varmı?”

Sonra qeydlərinizi iştirakçılara verin və onlardan özünüqiymətləndirmə qeydlərini yazmaq 
üçün əsas kimi istifadə etmələrini xahiş edin.

91METOD 10

YENI SƏVIYYƏYƏ QALXMAQ

RESURSLAR VƏ HAZIRLIQ (MƏKAN, MATERİALLAR, AVADANLIQ, İŞTİRAKÇILAR)

•	 Paylama materialı 
•	 Qələm

MƏQSƏDLƏR 

•	 İştirakçılara öz səriştələrinin hüdudlarını aşkar etməyə kömək etmək
•	 Öz səriştələrinə kreativ şəkildə nəzər salmaq

METODUN ADDIM-ADDIM TƏSVİRİ

•	 İştirakçılardan özlərinin öyrənmə prosesində (məsələn, gənclər mübadiləsi proqramı, 
könüllülük fəaliyyəti layihəsi və ya təlim kursu zamanı) öyrəndikləri üç şeyi yazmağı xahiş 
edin. 

Addım 1

Öyrənmə fəaliyyətimizi qiymətləndirmək həm də səriştələrimizin hüdudlarını öyrənmək 
deməkdir. Müəyyən bir vəzifəni nə dərəcədə yerinə yetirə biləcəyimizi və ya müəyyən bir 
bacarığı nə dərəcədə tətbiq edə biləcəyimizi bilmək bizə imkanlarımız haqqında real təsəvvür 
əldə etmək üçün vacibdir. Beləliklə, iştirakçılarınızın öyrəndiklərini qiymətləndirdikdən sonra 
Master Yoda olmaqdan nə qədər uzaq olduqlarını soruşmağın vaxtı gəldi.

QRUPUN HƏCMİ

İstənilən

MÜDDƏT 

30 dəq.

11.



Addım 3

Addım 2

Çalışmanı təqdim edərkən belə bir izahat verin

“Bildiklərinizi qiymətləndirdikdən sonra (məsələn, mən komandada necə işləməyi bilirəm) siz 
özünüzə sual vermək istəyində ola bilərsiniz ki, hansı hallarda bunu yaxşı bacarırsınız”.

İştirakçılara tapşırın ki

1.	 inkişaf etdirdiklərini düşündükləri bir səriştəni paylama materialının yuxarı hissəsində 
qeyd etsinlər;

2.	 paylama materialındakı sualları oxusunlar (aşağıya bax) və maraqlı və ya ruhlandırıcı 
hesab etdikləri sualları cavablandırsınlar.

YEKUNLAŞDIRICI SUALLAR

•	 Çalışma zamanı nələr hiss etdiniz?
•	 O sizə hər hansı şəkildə kömək etdimi?
•	 Eyni çalışmanı inkişaf etdirdiyiniz digər səriştələrə tətbiq edə bilərsinizmi?
•	 Artıq çalışmanı yerinə yetirdikdən sonra Youthpass-da nəyi başqa cür yazardınız?

NƏZƏRƏ ALINMALI MƏSƏLƏLƏR

Bu çalışma iştirakçıları qeyri-standart düşünməyə təşviq edir. Bu, onları çaşdırıb 
məqsədlərindən yayındıra bilər. Gənclərlə işləyən bəzi şəxslər bu çalışmaya başlamazdan 
əvvəl bu barədə izahat verməyi məqsədəuyğun sayırlar ki, iştirakçılar onlara qəribə görünə 
bilən sualların öhdəsindən gələ bilsinlər.

HAZIRLADI  

Anita Silva



Səriştə:

94 METOD 11

ƏLAVƏLƏR (MƏSƏLƏN, PAYLAMA MATERIALLARI) 

Bunu NASA üçün edə bilərəmmi? 

Bunu kor insanlarla edə bilərəmmi?

Bunu Ayda edə bilərəmmi?

Bunu tə
kbaşın

a edə
 bilərə

mmi?

Bunu hazırlıqsız edə bilərəmmi?
Bunu səhrada edə bilərəmmi?

Bu işdə qə
hrəman ola bil

ərəmmi?

Bunu NASA üçün edə bilərəmmi? 



Addım 2

96 METOD 12

EMOSİYALARLA ÖYRƏNMƏ

RESURSLAR VƏ HAZIRLIQ (MƏKAN, MATERİALLAR, AVADANLIQ, İŞTİRAKÇILAR)

•	 Kəsilmiş şəkillər (paylama materialına bax)
•	 Qələm və kağız

MƏQSƏDLƏR 

•	 Öyrənmə prosesində yaşanan emosiyaları yenidən nəzərdən keçirmək və onlardan dərs 
çıxarmaq

METODUN ADDIM-ADDIM TƏSVİRİ

•	 Paylama materialındakı şəkilləri kəsin və zərfin içinə qoyun.

•	 İştirakçılara izah edin ki, bu çalışmanın məqsədi onlara öyrənmə prosesində hansı 
emosiyaların olduğunu xatırlamağa imkan vermək və onlara bu emosiyalardan 
öyrəndiklərini yazmağa kömək etməkdir.

Addım 1

Emosiyalar öyrənmənin vacib hissəsi olsa da, biz bəzən onları xatırlamağı və ya onlardan 
öyrəndiklərimizi unuduruq. Darıxdırıcı bir seansdan məyus olan və ya əyləncəli məşq zamanı 
həqiqətən həyəcanlanan bir öyrənən geriyə baxıb həmin andakı hisslərini təhlil edə bilər. Bu 
çalışma iştirakçıları emosiyaların yanaşmalarımıza və nəticədə davranışımıza necə təsir etdiyi 
barədə düşünməyə təşviq edə bilər.

QRUPUN HƏCMİ

İstənilən

MÜDDƏT 

30 dəq.

12.



Addım 3

İştirakçılar üçün təlimatlar

•	 Zərfdəki şəkilləri götürün və öyrənmə prosesində mövcud olan hissləri və ya emosiyaları 
təmsil edən bir neçəsini seçin. Seçə biləcəyiniz şəkillərin sayında heç bir məhdudiyyət 
yoxdur və onların müsbət və ya mənfi emosiyaları təmsil etməsinin fərqi yoxdur.

•	 Hansı hissləri keçirdiyinizi və bu emosiyalardan nələr öyrəndiyinizi izah edən bir neçə 
cümlə yazın.

YEKUNLAŞDIRICI SUALLAR

•	 Bu emosiyadan nə öyrəndiniz?
•	 Gələcəkdə bununla bağlı nə edəcəksiniz?
•	 Bu düşüncələriniz başqaları üçün, məsələn, gələcək işəgötürən üçün nə dərəcədə 

faydalıdır?
•	 Bunu Youthpass-ınızda necə ifadə edə bilərsiniz?

NƏZƏRƏ ALINMALI MƏSƏLƏLƏR

Bəzən iştirakçılarda emosiyalarını ifadə etmək üçün sözlər çatışmır. Rəsmlərdən istifadə etmək 
bu düşüncəyə başlamaq üçün faydalı ola bilər, amma son nəticədə onlar öz emosiyalarını 
yazılı şəkildə ifadə etməli olacaqlar. Əgər bu bir maneə olarsa, siz qrup üçün aydın dildə 
emosiyalara aid sözlərin siyahısını özünüzlə gətirə və iştirakçılarınızla paylaşa bilərsiniz.

HAZIRLADI  

Anita Silva



98 METOD 12

ƏLAVƏLƏR (MƏSƏLƏN, PAYLAMA MATERIALLARI) 

XOŞBƏXT  TƏƏCCÜBYORǦUN İNAMSIZLIQ

BƏLKƏ QORXUŞÜBHƏ  COŞQU

Emosiyalar:

YUXULU TƏBƏSSÜMSUALI OLMAQ QORXU

QAŞQABAQLI HƏVƏSLİ AĞLAYAN

ÇAŞQIN KİNAYƏBƏYƏNMƏMƏK HİRS

QORXAQ

SAXLANILSIN, YOXSA ÇIXARILSIN?

RESURSLAR VƏ HAZIRLIQ (MƏKAN, MATERİALLAR, AVADANLIQ, İŞTİRAKÇILAR)

•	 Kağız və qələmlər
•	 Zəng və ya fit və yaxud çəkic (komandanız cavab verməyə hazır olduqda viktorinada 

istifadə edilə bilən hər hansı bir əşya)
•	 Sualların yazıldığı paylama materialı
•	 Hər komandanın xallarını yazmaq üçün lövhə və ya flipçart (aşırma divar kağızları)

MƏQSƏDLƏR 

•	 Özünüqiymətləndirmə qeydlərində nələri yazmamalı olduqlarını anlamaqda gənclərə 
kömək etmək

•	 Qeyri-adekvat məzmunun yazılmasının qarşısını almaq və özünüqiymətləndirmə 
prosesini asanlaşdırmaqdan ötrü fəaliyyəti əyləncəli şəkildə təşkil etmək 

 

METODUN ADDIM-ADDIM TƏSVİRİ

Bu, əgər qrupunuz kiçikdirsə, fərdlərlə oynaya biləcəyiniz və yaxud qrup çox böyükdürsə, 
komandalar yarada biləcəyiniz bir viktorinadır. İdeal variantda, hər kəsin aktiv şəkildə iştirak 
etməsini təmin etmək üçün beşdən çox fərdi yarışmaçınız və ya komandanız olmamalıdır.

Özünüqiymətləndirmənin məqsədini yanlış şərh etmək çox asandır, amma öyrənənə (onun 
əlindən gələni etməsindən sonra) özünüqiymətləndirmə qeydlərində yazdıqlarının tam 
adekvat olmadığını bildirmək o qədər də asan deyil. Burada profilaktik addımlar önəmlidir. 
Buradakı sual-cavab əyləncəli bir çalışma kimi nəzərdə tutulmuşdur ki, bu müddət ərzində 
hamımız mümkün özünüqiymətləndirmə səhvləri baş verməmişdən əvvəl onlara gülə bilərik.

QRUPUN HƏCMİ

İstənilən

MÜDDƏT 

30-50 dəq.

13.



Addım 1

Addım 3

Addım 4

Addım 5

Addım 6

Addım 2

101METOD 13

Üzərində iştirakçıların düşünməsini istədiyiniz cümlələrin sayı qədər raundlar var, beləliklə, bir 
cümlə = bir raund. Hər raund üçün prosedur belədir: 

•	 Oyunun aparıcısı cümləni ucadan oxuyur, ardınca “Saxlanılsın, yoxsa çıxarılsın?” sualını verir.

•	 Komandalar (və ya ayrı-ayrı iştirakçılar) düyməni sıxırlar (yaxud cavab vermək istədiklərini 
bildirmək üçün zəng və ya fit çalır və yaxud hər hansı başqa əşyadan istifadə edirlər). 
Əgər komanda “saxlanılsın” cavabını verərsə, bu o deməkdir ki, onlar cümlənin 
özünüqiymətləndirmədə məna kəsb etdiyini düşünürlər. Əgər komanda “çıxarılsın” cavabını 
verərsə, onlar cümlənin özünüqiymətləndirmə üçün uyğun olmadığını düşünürlər.

•	 Aparıcı ilk olaraq hansı komandanın cavab verəcəyinə qərar verir və onlara öz fikirlərini 
birinci olaraq bildirməyə icazə verir.

•	 Birinci komanda cavab verdikdən sonra özünü sınamaq istəyən digər komandalar da öz 
cavablarını verə bilərlər. Komandalar hər dəfə cavab verəndə niyə öz cavabının düzgün 
olduğunu düşündüklərini izah etməlidirlər.

•	 Aparıcı düzgün cavabı bildirir və konkret cümlənin niyə özünüqiymətləndirmənin bir 
hissəsi olmalı və ya olmamalı olduğunu izah edir.

•	 Aparıcı hər raund üçün hər bir komandanın xallarını lövhədə və ya flipçartda yazır.

Xallar sistemi

Bir düzgün cavab = 10 xal
Birinci olaraq cavab vernək = +5 xal
Cavabları ən kreativ şəkildə əsaslandırmaq (cavab səhv olsa belə) = +5 xal

Qeyd

Bu çalışmada təklif olunan cümlələr düşünməyi və müzakirəni təşviq etmək üçün 
hazırlanmışdır. Siz və öyrənənləriniz cavablarla həmişə razılaşmaq məcburiyyətində 
deyilsiniz. Sadəcə olaraq debatın öz axarı ilə getməsinə imkan verin və unutmayın ki, məqsəd 
özünüqiymətləndirmə yazmaqdır.

YEKUNLAŞDIRICI SUALLAR

•	 Bu sual-cavab sizə özünüqiymətləndirmə haqqında nə öyrətdi?
•	 Özünüqiymətləndirmə qeydlərinizi yazarkən nəyə xüsusi diqqət yetirəcəksiniz?

NƏZƏRƏ ALINMALI MƏSƏLƏLƏR

Bu sual-cavabı istədiyiniz qədər sadə və ya maraqlı edə bilərsiniz. Müxtəlif geyimlər geyinin, 
mükafatlar hazırlayın, çalışmaya müxtəlif funksiyalar və xüsusi tapşırıqlar əlavə edin və yaxud 
sadəcə sual-cavabdan imtina edin, iştirakçılarla oturun və hər cümlə haqqında fikirlərini soruşun.

HAZIRLADI

Anita Silva

ƏLAVƏLƏR (MƏSƏLƏN, PAYLAMA MATERIALLARI) 

    
Cümlələr

Saxlanılsın 
Özünüqiymətləndirmə sizin öyrəndiyiniz yeni şeyləri, habelə 
təkmilləşdirdiyiniz səriştələri əks etdirir. Bununla belə, bu 
mətni səriştəinizi - indiki halda ingilis dili biliklərinizi necə 
təkmilləşdirdiyinizə dair izahatla tamamlamağınız vacib idi.

Saxlanılsın 
Özünüqiymətləndirmə təkcə mövcud bilgilərə aid deyil, həm də 
bütövlükdə səriştələrin inkişafı haqqındadır. Bu, bilgi, bacarıq və 
yanaşmalar deməkdir. Emosiyalarınızı ifadə etmək özünüzü daha 
inamlı hiss etmək üçün, məsələn, ünsiyyət bacarıqlarınızı inkişaf 
etdirmək üçün vacib addımdır.

Çıxarılsın 
Özünüqiymətləndirmə qiymətləndirmə forması ilə eyni bir şey 
deyil. Burada ideya məkanın keyfiyyətini deyil, şəxsi öyrənmə 
prosesinizin keyfiyyətini qiymətləndirməkdir.

Çıxarılsın  
Bu çox təsirli olsa da, sonradan işəgötürənlərə və ya 
öyrədənlərə göstərmək istəyə biləcəyiniz özünüqiymətləndirmə 
qeydlərinizdə deyil, gündəliyinizdə yazmalı olduğunuz bir şeydir.

Baxmayaraq ki artıq üç dildə danışıram, 
bu layihə zamanı ingilis dili səviyyəmi 
artırdım.

İndi emosiyalarımı ifadə edərkən 
özümü daha inamlı hiss edirəm.

 

Buradakı yeməkləri çox bəyəndim.

Bu fəaliyyət zamanı mən aşiq oldum 
və bunu heç vaxt unutmayacağam.

Saxlanılsın, yoxsa  çıxarılsın?



Cümlələr Saxlanılsın, yoxsa  çıxarılsın?

Saxlanılsın  
Əla! Hansı yolla daha yaxşı öyrəndiyinizi dərk etmək sizi daha yaxşı 
öyrənən edir. Və daha yaxşı öyrənən olmaqla siz həmişə daha çox şey 
öyrənəcəksiniz. Bu, bacarıqların inkişafının pozitiv spiralıdır!

Saxlanılsın 
Özünüqiymətləndirməniz yalnız fəaliyyət zamanı yaşadığınız 
təcrübələrlə bağlı olmamalıdır. Hazırlıq prosesi və sonrakı məşğələlər 
zamanı öyrəndikləriniz eyni dərəcədə vacibdir, ona görə də bunu qeyd 
etməyi unutmayın.

Çıxarılsın  
Bu, əla xəbərdir, lakin heç bir öyrənmə aspektinə aid deyil.

Çıxarılsın 
Özünüqiymətləndirmə qeydlərinin sahibi siz deyilsinizsə, lütfən orada 
nəsə yazmaqdan çəkinin. Bu sizin deyil! Bunu etmək başqası üçün şəxsi 
gündəlik yazmağa bənzəyir. Bunun sadəcə mənası yoxdur, elə deyilmi?

Oyunlar sayəsində çoxlu yeni şeylər 
öyrəndim və bu yolla daha yaxşı öyrənə 
bildiyimi başa düşdüm.

Təyyarə biletlərinin alınmasına 
cavabdeh şəxs olduğum üçün 
səyahətin planlaşdırılması ilə bağlı çox 
şey öyrəndim.

Qrup həqiqətən gözəl idi və hamı 
birlikdə vaxtını şən keçirirdi.

Gənclərlə işləyən şəxs olaraq mən 
Piterin hər bir fəaliyyətdə iştirak 
etdiyini görüb sevinirdim (Piterin 
özünüqiymətləndirmə qeydlərində 
gənclərlə işləyən şəxsin yazdığı qeyd)

Cümlələr

Çıxarılsın  
Bəzən qeyri-formal öyrənmə və təcrübə əsasında öyrənmə 
şəraitində oyunlardan və fəaliyyətlərdən çox şeylər öyrənirik. Bu 
fəaliyyətlərin ətraflı təsviri oxucu üçün aktuallıq kəsb etməyə 
bilər. Bundan əlavə, əgər çalışma öyrənəni daha mürəkkəb olan 
digər konsepsiyalar (məsələn, layihələri idarə etmə) haqqında 
düşünməyə vadar edirsə, fəaliyyətlər ilə bu mövzu arasındakı 
əlaqəni və həmin mövzunun öyrənən tərəfindən necə dərk 
edildiyini göstərmək vacibdir. Əks təqdirdə bir stəkan su ilə 
məşqin layihələrin idarə edilməsi səlahiyyətlərinin inkişafına 
necə kömək etdiyini anlamaq çətindir. 

Çıxarılsın  
Kimlə razı olduğunuz deyil, nəyə inandığınız vacibdir. Bu nümunədə 
belə bir ifadə işlədə bilərdiniz: “Cəmiyyətdə fəal olmağın vacib olduğunu 
öyrəndim ...”

Saxlanılsın  
I learned a lot of new things through games and I realised I learn better 
this way.

Çıxarılsın  
Özünüqiymətləndirmə “bizin” haqqımızda deyil, şəxsən “sizin” 
haqqınızdadır. Bundan əlavə, xatırlamadığınız şeylər haqqında 
nəsə yazmağın heç bir mənası yoxdur, elə deyilmi?

Mənim bir fincan suyu fincana 
toxunmadan boşaltmağı sınaqdan 
keçirməli  idim. Əvvəlcə lent ilə 
sınamağa başladım, amma işə 
yaramadı. Sonra bir kürsüdən istifadə 
etdim, amma o, şüşəni qırdı. Yeni bir 
fincan ilə bir neçə ipdən istifadə etdim 
və bundan sonra vəzifənin öhdəsindən 
gəldim. Bunun sayəsində layihə 
idarəçiliyi haqqında çox şey öyrəndim.

Fasilitatorlar cəmiyyətdə aktiv olmağın 
vacib olduğunu dedilər və mən onlarla 
razıyam.

Bu layihədən sonra fransız dilini 
öyrənməyə daha çox motivasiya əldə 
etdim, buna görə də evə qayıtdıqdan 
sonra iki dostumla həftəlik dərslər aldım.

Bir çox şeylər öyrəndik, amma indi 
onları həqiqətən xatırlaya bilmirəm.

Saxlanılsın, yoxsa  çıxarılsın?



Cümlələr Saxlanılsın, yoxsa  çıxarılsın?

Çıxarılsın  
Prinsipcə, Piterin öyrəndiyi şeylər sizin deyil, onun 
özünüqiymətləndirmə qeydlərində əks olunmalıdır. Bu 
səbəbdən bu cümlə çıxarılmalıdır. Amma növbəti cümlənin 
davamı belə olarsa, vəziyyət dəyişər:  “və bu, məndə də rəqs 
etməyə başlamağa motivasiya yaratdı. İndi həftədə üç dəfə 
rəqs öyrənirəm və hər həftə çıxış edirəm”. Bundan sonra bu 
cümlə saxlanılıb istifadə edilə bilər, ... elə deyilmi?

Saxlanılsın  
Bu cümlə qalibdir. Nə öyrəndiyinizi, necə öyrəndiyinizi və 
inkişafınızın sübutunu burada göstərmisiniz. Əla işdir!

Saxlanılsın  
Əvvəllər edə bilmədiyiniz və ya hələ də sınaqdan keçirmədiyiniz 
şeyləri söyləməyiniz yaxşıdır. Bu göstərir ki, öyrənmə 
ehtiyaclarınızı qiymətləndirə bilirsiniz və bu, dəyərli bir 
bacarıqdır.

 

Bu fəaliyyətdə mənimlə iştirak 
etmiş dostum Piter bir çox yeni rəqs 
hərəkətlərini öyrəndi.

Bu mövzu ilə bağlı iki seminarda iştirak 
etməklə və həmkarlarımla təcrübə 
keçməklə aktiv dinləmə bacarıqlarımı 
inkişaf etdirdim. Aktiv öyrənmə 
texnikalarından istifadə edərək özümə 
daha da inamlı oldum. Digər iştirakçılar 
mənim inkişafımı hiss etdiklərini qeyd 
etdilər.

Bu layihədən əvvəl marketinq 
haqqında çox şey bilmirdim, amma bu 
mövzuda bir sessiyada iştirak etdim 
və bu, həqiqətən onu daha yaxşı başa 
düşməyimə kömək etdi. Onu sınaqdan 
keçirmək üçün hələ də bir fürsətə 
ehtiyacım var. Ümid edirəm ki, tezliklə 
bu imkan yaranar.

Cümlələr

Çıxarılsın  
Əgər bu özünüqiymətləndirmədən canlı komediya ustası kimi 
iş tapmaq üçün istifadə etməyəcəksinizsə, diqqətinizi yuxu 
problemlərinizə deyil, öyrənmə səyahətinizə yönəltməlisiniz.

Çıxarılsın 
Bu, onlar üçün yaxşıdır. Sizin üçün də yaxşıdır. Hamınız üçün 
yaxşıdır! Amma özünüqiymətləndirmə komandaya deyil, sizə 
aiddir.

Saxlanılsın  
Bir az əyləncə və kreativlik özünüqiymətləndirmənizə xələl 
gətirməyəcək. Potensial işəgötürənlərə, öyrədənlərə və 
ya başqalarına göstərmək istədiyiniz halda bunun faydalı 
olduğuna və öyrənmə nəticələrinizi dəqiq ifadə etdiyinə əmin 
olun.

Saxlanılsın  
Öyrənmə səyahətinizi daha yaxşı izah etmək üçün şəkillər 
və metaforalardan istifadə edə bilərsiniz, amma sadəcə 
olaraq süjetin içərisində itib--batmadığınıza əmin olun. 
Təxəyyülünüzdən istifadə etmək yaxşıdır, lakin nəyi və necə 
öyrəndiyinizi konkret sözlərlə qeyd etməyi unutmayın.

Otaq yoldaşım bərkdən xoruldayırdı. 
Buna görə də mən yatmaq üçün 
təsəvvür etməli oldum ki, kruizdəyəm, 
xorultu isə Atlantik okeanının səsidir.

Komanda əla işləyirdi və ehtiyac 
duyduğumuz zaman həmişə yanımızda 
idi.

“Qızılgüllər qırmızı, bənövşələr mavidir”. 
İngilis poeziyasını öyrəndim. Mənim 
üçün bu, yeni bir şey idi.

Bu mövzu ilə bağlı öyrənmə prosesim 
paltaryuyan maşına bənzəyirdi. Bəzən 
prosesin çox sürətli olduğunu hiss 
edirdim və bu qədər məlumatdan 
başım gicəllənirdi, amma indi hiss 
edirəm ki, bəzi köhnə ideyalardan 
xilas olmuşam və nümayiş etdirmək 
üçün bəzi yeni parlaq və rəngarəng 
konsepsiyalarım var.

Saxlanılsın, yoxsa  çıxarılsın?

2. MƏSLƏHƏTLƏR VƏ TÖVSİYƏLƏR 

İŞİNİZİ EHTİYACLAR ÜZƏRİNDƏ QURUN 

Özünüqiymətləndirmə yazmaqda kimisə effektiv şəkildə dəstəkləmək üçün onların yazı 
bacarıqlarının nə vəziyyətdə olduğunu başa düşmək vacibdir. Bəzi gənclər əla yazarlardır 
və sadəcə nə haqqında yazmalı olduqlarını başa düşməlidirlər. Digərləri nə öyrəndiklərini 
dəqiq bilirlər, amma onu təsvir etmək üçün uyğun söz ehtiyatına və ya kifayət qədər güclü 
qrammatik biliyə malik deyillər. İştirakçıların hansı yazı bacarıqlarına malik olduğunu başa 
düşmək sizə hansı üsullardan istifadə edəcəyinizi seçməkdə və hansı dəstəyi göstərə 
biləcəyinizi müəyyənləşdirməkdə kömək edəcək. Yaxşı bir başlanğıc nöqtəsi sadəcə olaraq 
iştirakçılardan artıq nələri edə biləcəklərinə inandıqlarını, yazı prosesində əsas çətinliklərinin 
nə olduğunu və hansı dəstəyin onlar üçün faydalı ola biləcəyini soruşmaqdır.

BUNLARI NƏ ÜÇÜN EDİRİK?

İştirakçılarınızın hansı dəstəyə ehtiyacı olduğunu bilməklə yanaşı, onların Youthpass-ın nə 
üçün istifadə olunacağını bilməsi də vacibdir. O yalnız özünüinkişaf üçündür? Məşğulluq 
məqsədləri üçün istifadə ediləcəkmi? İştirakçılarınızın bu sənəddən necə istifadə etmək 
niyyətində olduqlarını başa düşmək sizə onlarla birlikdə ən uyğun məzmunu və ən 
adekvat yazı üslubunu müəyyən etməyə kömək edəcək. Bu barədə əlavə məlumat üçün 
III bölməyə (“Youthpass üçün özünüqiymətləndirməni necə dəstəklməli”) bax.

İŞLƏRİ ADDIM-ADDIM YERİNƏ YETİRİN. BOŞ SƏHİFƏ ÇOX QORXULU GÖRÜNÜR

Hoqvarts məktəbinin direktoru Albus Dambldorun çubuğunun sadə bir hərəkəti ilə fikirlərini 
toplayıb yığa biləcəyi dairəvi qabı var idi. Hamımız istərdik ki, özünüqiymətləndirmə yazmaq 
bu qədər sadə olsun. Əslində isə heç də belə deyil; bu, daha çox ev tikmək kimidir. Tikinti 
layihəsinə başlamazdan əvvəl ərazini hazırlamaq və alətlərinizi seçmək yaxşı fikirdir. Eyni 
şey özünüqiymətləndirmə yazmağa da aiddir. Özünüqiymətləndirmənin məqsədini və 

orada hansı elementlərin yazılrmalı olduğunu anlamalısınız. İşə başlamazdan əvvəl mətni 
hazırlamaq üçün vaxt ayırmaq gənclərə addım-addım özünüqiymətləndirmə qeydlərini 
hazırlamağa imkan verəcək, onların təkcə asan fikirləri deyil, həm də daha mürəkkəb və 
dolğun fikirləri ifadə etmələrini asanlaşdıracaq. Yazı prosesinə necə hazırlaşmaq barədə 
məluamt üçün II bölməyə (“Öyrənmə; düşünmə və səriştələrinizin sənədləşdirilməsi”) bax.

SƏKKİZ ƏSAS SƏRİŞTƏDƏN KİMLƏR QORXUR?

Youthpass özünüqiymətləndirmə formasında yer alan səkkiz əsas səriştəsi iştirakçılara öz 
öyrənmə nəticələrini hamılıqla tanınan kateqoriyalara aid etməkdə kömək etmək üçündür. 
Bəzilərinə oradakı sətirlərdən istifadə həqiqətən kömək edir, digərləri üçün isə hər şeyi daha da 
mürəkkəbləşdirir. Bizim yanaşmamız sadədir: əgər bu, öyrənənlərin maraqlarına uyğundursa, 
həmin formadan istifadə edin. Əgər çox mürəkkəb görünürsə və hər bir səriştənin nə demək 
olduğunu izah etməyə vaxtınız yoxdursa, iştirakçılar yalnız bəzi səriştə sahələrindən istifadə 
edə bilərlər. Bəzi iştirakçılar yalnız “konkret səriştələrdən”, “tapşırıqla bağlı səriştələrdən” və ya 
“peşəkar səriştələrdən” (layihələrinin növünə görə) istifadə etməyi seçə və əsas səriştələrdən 
ümumiyyətlə istifadə etməyə bilər. Belə hallarda istifadə olunmayan səlahiyyətlər yekun 
sənəddə göstərilməyəcək. Özünüqiymətləndirmədə nəyin yazılacağına dair bəzi nümunələri 
görməkdən ötrü “Saxlanılsın, yoxsa çıxarılsın?” çalışması üçün paylama materialına nəzər salın.

İFADƏLƏRİNİZƏ DİQQƏT YETİRİN

Özünüqiymətləndirmənin yazılması iş üçün müraciət və ya iş müsahibəsi zamanı öz 
bacarıqlarınızı nümayiş etdirmək üçün düzgün sözləri seçməkdən və mətninizi aydın şəkildə 
strukturlaşdırmaqdan ibarətdir. Bir gənc və ya bir qrup üçün bu prosesi dəstəkləyən birisi kimi, bu 
prosesləri bilməyiniz və ya onlardan keçməyiniz və yaxud ən azı onların necə işlədiyini bilməyiniz 
vacibdir. Peşəkar kontekstdə necə ünsiyyət qurmaq, təqdimat yazmaq və ya iş müsahibəsində 
necə iştirak etmək barədə məsləhətlərin və hətta nümunələrin yer aldığı bir çox veb-saytlar var. 
Onları öyrənənin özünüqiymətləndirməsi prosesinə olduğu kimi tətbiq etməli deyilsiniz, amma 
eyni zamanda, bu, sizi və iştirakçıları özünüqiymətləndirmələrini daha adekvat şəkildə inkişaf 
etdirməyə ruhlandıra bilər.

“ÖYRƏN” SÖZÜ HƏCMCƏ ÇOX KİÇİKDİR

Yaxud bəlkə də çox böyükdür. Şübhəsiz ki, nəyi bacardığınızı ifadə etmək üçün yalnız bu 
feildən istifadə etməyin tələsinə düşmək çox asandır. Özünüzə və öyrənənlərə xatırladın ki, 
tədqiq etdikləri, maraqlandıqları, düşündükləri, müzakirə etdikləri, müvəffəqiyyət qazana 
bilmədikləri və s. haqqında yazmaq əslində öyrəndikləri barədə düşüncələri qədər vacibdir. 
Öyrənənləri bütün bu detalları yadda saxlamağa və özlərinin öyrənmə prosesini izah etməyə 
təşviq edin. “Şparqalka” çalışması iştirakçılarınızın öyrənmə səyahəti haqqında danışmağın 
yeni üsullarını araşdırmaları üçün faydalı ola bilər.

SÜBUT TƏQDİM EDİN  

Məhkəmədəki vəkil kimi, öyrənən də iddia etdiklərinə oxucularını inandırmalıdır. Müəyyən bir 
tapşırığı yerinə yetirdikləri, müəyyən bir bacarığı və ya dəyəri nümayiş etdirdikləri situasiyalara 
dair aydın nümunələr təqdim etməklə, inkişaf etdirdikləri bacarıqları sübut etməkdə gənclərə 
kömək edin. STAR yanaşması bu məqsəd üçün faydalı ola bilər. Bu barədə ətraflı məlumat 
üçün 45-46-cı səhifələrdəki “Özünüqiymətləndirmə üslublarına aid nümunələr” bölməsinə 
və ya “STAR-larınızı mənə göstərin” çalışmasına bax.

PROSESİ ZÖVQVERİCİ EDİN 

Sözləri formaya yazmaq sizin iştirakçılarınızın günortanı əyləncəli keçirmək ideyasına uyğun 
olmaya bilər, ona görə də çalışmanı pizza ziyafətinə çevirin və ya onların bu işi çimərlikdə 
yerinə yetirməsini istəyin. Hər dəfə yazı prosesində hər hansı addım başa çatdıqda, bunu 
yaxşıca qeyd edin! Abzası bitirdiniz? Xüsusi bir musiqi səsləndirin! Səhvləriniz haqqında 
yazdınız? Bir tost hazırlayın! Yolun yarısını keçməyi bacardınız? Qalxın və rəqs edin! Kiçik 
qələbələri qeyd etmək yalnız sonda zəfəri qeyd etməkdən daha çox həvəsləndiricidir, çünki 
siz o zaman sadəcə başa çatmış bir şeyi qeyd edirsiniz.

İFRATA VARMAYIN

Nəhayət, unutmayın ki, burada məqsəd öyrənənlərinizin qürur duyduqları faydalı bir 
özünüqiymətləndirmə yazmaqdır. Bu işi sizin üçün və iştirakçılarınız üçün motivasiyanı 
azaldacaq və narahatlıq yaradacaq dərəcədə mürəkkəbləşdirməyin heç bir mənası yoxdur. 
Özünüzün və iştirakçılarınızın məhdudiyyətlərini dərk edin. Nə siz karyera məsləhətçisi 
olmalısınız, nə də bu gənc insan peşəkar özünüqiymətləndirmə qeydləri yazmaqla karyera 
quracaq.

3. BU MÖVZULARI ÖYRƏNMƏYƏ DAVAM ETMƏK ÜÇÜN DİGƏR 
RESURSLAR

 
Rəqəmsal olan hər bir şeyi sevirsiniz? Hər layihənin sonunu yeni bir səyahətin başlanğıcı kimi 
görən insanlardansınız? Əla! Əliboş qalmağınızı istəmirik, ona görə də seçdiyiniz yoldan asılı 
olmayaraq, bu yolda sizə faydalı ola biləcək bir neçə resurs təqdim edirik.
 

 

 

OYUNU DAVAM ETDİRİN

Bunlar iştirakçılarınızla öyrənmə nailiyyətlərini araşdırmaq üçün istifadə edə biləcəyiniz bir 
neçə oyun və ya oyun platforması nümunəsidir.
 
Açılmış kartlardan öyrənilənlər
•	 https://www.youthpass.eu/da/youthpass/downloads/learning-out-of-the-box/
 
Açıq nişanlar
•	 http://openbadges.org

Sadəcə olaraq koyunu davam etdirin; oxumağa  
və yeni resurslar yaratmağa davam edin.

OXUMAĞI DAVAM ETDİRİN

Want to delve deeper into Youthpass? Here are some publications to explore.
 
Açılmış Youthpass 
•	 https://www.youthpass.eu/en/publications/youthpass-unfolded/

Təkbətək – Təkbaşına öyrənməyə dəstək
•	 https://www.youthpass.eu/en/publications/handbooks/

Özünü göstərmək vaxtıdır – Araşdırmaya dair hesabat
•	 https://www.youthpass.eu/en/publications/others/

Hamı üçün Youthpass! İmkanları az olan gənclərin bacarıqlarının tanınması
•	 https://www.salto-youth.net/downloads/4-17-1949/YouthpassForAll.pdf

Gənclər təşkilatlarında qeyri-formal təhsilin gənclərin məşğulluğuna təsirinin öyrənilməsi
•	 http://issuu.com/yomag/docs/reportnfe_print

YARATMAĞA DAVAM EDİN

Əgər yeni alətlər yaratmaqdan özünüzü saxlaya bilmirsinizsə, burada sizə kömək edəcək bir 
neçə onlayn resurs var.

Şəkillərdən istifadə edin
 
İdeyaları vizual olaraq təqdim edin. Fərdi və ya qrup halında öyrənmə prosesini vizuallaşdırın. 
Hər bir iştirakçı üçün Youthpass-ın istifadəsi imkanını araşdırın və ya yeni qazanılmış 
bacarıqları təqdim edin. İnternet effektli şəkillər və informasiya qrafikası yaratmaq üçün 
alətlərlə doludur. Hazırda bəyəndiklərimizdən bir neçəsi bunlardır:
 

•	 http://easel.ly
•	 https://www.canva.com
•	 http://piktochart.com

Gənclər mübadiləsi 
proqramları üçün 
özünüqiymətləndirmə 
alətini təqdim edən  
www.easel.ly saytından 
götürülərək uyğunlaşdırılan 
şablon:

Bilgilər

Fəaliyyətlər

Yanaşmalar

PlanlarBacarıqlar

Sxemlərdən istifadə edin
 
Sxemlər bizə fikirlərimizi daha strukturlaşdırılmış şəkildə “görməyə” kömək edə bilər ki, bu da 
öyrənmə nəticələrini ifadə etməyi xeyli asanlaşdıra bilər. Siz onlardan iştirakçılarınızla birlikdə 
öyrənmə məqsədləri və nəticələrinin sxematik təsviri üçün alət kimi və ya sadəcə Youthpass-
ın bütün müxtəlif istifadə variantlarını sadalamaq üçün istifadə edə bilərsiniz. Onlar fərdi 
və ya birgə istifadə edilə bilər. Təbii ki, sxem yaratmaq üçün onlayn alətə ehtiyacınız yoxdur, 
amma ekranı kağızdan üstün tutursunuzsa, bu saytlar gününüzü daha xoş keçirməyə imkan 
verəcək.
 
•	 http://www.mindomo.com
•	 https://www.mindmeister.com
•	 http://mindmapfree.com
 

Hekayələrdən istifadə edin
 
Elə həyat hekayələri var ki, onları danışmaq lazımdır. Ola bilsin ki, iştirakçılarınızdan biri həmişə 
kitab yazmaq arzusunda olub və ya bəlkə də sadəcə bloq yazmaq istəyir. Bu alətlər onlara 
hekayələrini inkişaf etdirməyə və istənilən öyrənmə təcrübəsini epik səyahətə çevirməyə 
kömək edəcək.
 
•	 https://storybird.com
•	 http://www.dipity.com
•	 http://www.storyboardthat.com
•	 https://www.storyjumper.com/main/help

Filmlərdən istifadə edin
 
Fotoşəkillərdən və ya cizgi filmlərindən istifadə edərək, istifadəsi asan alətlərlə gözəl videolar 
yarada bilərsiniz. Öyrənmə səyahətinin ssenarisini yazın; öyrənənlərə öz cizgi filmlərini 
yaratmağa və ya hər hansı bir səriştənin “həyatını” lentə almağa icazə verin. Sadəcə ideyaları 
inkişaf etdirməyə davam edin. İşıqlar, kamera, motor!
 
•	 http://www.powtoon.com
•	 http://animoto.com
•	 http://www.videoscribe.co
 

ÖTƏN IL MƏN YENI ÖYRƏNMƏ TƏCRÜBƏSI 
AXTARIŞINDA IDIM, ONA GÖRƏ DƏ ÇALIŞDIĞIM 
TƏŞKILATDA GƏNCLƏRLƏ IŞLƏYƏN ŞƏXSDƏN 

XAHIŞ ETDIM KI, MƏNI ISTIQAMƏTLƏNDIRSIN.

BOLQARISTANA GETDIM VƏ GƏNCLƏRIN HƏYAT 
BACARIQLARININ INKIŞAF ETDIRILMƏSI ÜZRƏ 
PROQRAMDA IŞLƏDIM. HƏMIN LAYIHƏNIN 
GEDIŞINDƏ QRUP IŞI ILƏ BAĞLI ÇOX ŞEY 

ÖYRƏNDIM.

KOMMUNIKAS IYA

ANNA

BUGÜNKÜ SESSIYA: 
MÜHƏNDISLƏR ÜÇÜN 

ÜNSIYYƏT BACARIQLARI

ANNA

İNDI ÜMID EDIRƏM KI, YENI ƏLDƏ ETDIYIM 
BACARIQLARIMI GƏLƏCƏK IŞIMDƏ TƏTBIQ 

EDƏCƏYƏM.

Hamını  
salamlayıram; biz 
mərhəmətdən  
danışacağıq.

Hamıya salam,
mənim adım Annadır vəbu gün mən ...... haqqında danışacağam...

Ola bilsin ki,  
maraqlı hesab etdiyiniz 
 bir layihədə könüllülük 
fəaliyyəti göstərəsiniz. 

Anna.

Könüllülük fəaliyyəti ilə məşğul olan gəncin özünüqiymətləndirmə aləti qismində  
www.storyboardthat.com saytında yaradılmış cizgi filminin uyğunlaşdırılmış nümunəsi:

Mən  
mühəndislik təhsili 

alıram və bu işi sevirəm. 
Amma həm də fərqli bir 
şey sınaqdan keçirmək 

istərdim...
.

Məşğulluq saytlarından istifadə edin

CV-nin necə hazırlanacağı barədə vebinarlardan tutmuş karyera məsləhəti bloqlarına qədər 
məşğulluq məsələsi günün mövzusudur. Sizi və iştirakçılarınızı bu özünüqiymətləndirmə 
fəaliyyətində peşəkarlar kimi daha da irəliyə getməyə ruhlandırmaq üçün əla məqalələr, 
tədris vəsaitləri, proqramlar və digər resursları olan çoxlu saytlar mövcuddur.

•	 http://www.youthcentral.vic.gov.au/jobs-careers
•	 https://www.themuse.com/advice
•	 http://www.theguardian.com/careers
•	 http://www.skillsforemployment.org/
•	 http://www.workcoachcafe.com
•	 https://www.ivyexec.com
•	 https://www.visualcv.com

 
Youthpass saytından istifadə edin
 
youthpass.eu saytı “onlayn evdir”, burada sizin gəlişinizə həmişə şaddırlar. O, addım-addım 
təlimatlar, tez-tez verilən suallar və texniki məlumatlarla yanaşı, gənclərə öyrənmə nəticələrini 
yazmaqda necə dəstək olmaq barədə bəzi faydalı məsləhətlər təqdim edir. Onu nəzərdən keçirin.

•	 https://www.youthpass.eu

İstifadə üçün hansı mənbəni seçməyinizdən asılı olmayaraq, ən vacib resursu yadda saxlayın: 
öyrənməyə davam etmək üçün motivasiya.

Səyahətdən zövq alın!

ANITA SILVA

Anita Silva portuqaliyalı beynəlxalq təlimçi və məsləhətçidir. O, beynəlxalq miqyasda gənclərlə iş, ali təhsil və icmalarla iş 

sahələrində və hətta korporativ sektorda qeyri-formal təhsil yanaşmalarının tətbiqində geniş təcrübəyə malikdir. O, təşkilatlara 

innovativ üsullardan və əməkdaşlıq metodlarından istifadə edərək öyrənmə sahəsində irərliyə doğru addımlamaqda kömək 

edən konsaltinq şirkəti Team MAIS-in direktorudur. O, kreaitvlik və innovasiyalar üzrə magistr dərəcəsinə malikdir və insanları öz 

imkanlarının hüdudlarını aşaraq irəliyə doğru səyahətə çıxarmağı sevir. İcma maarifləndiricisi kimi Anita bir neçə sosial layihədə 

çalışır və peşəkar klounları çıxış üçün ahıllara qulluq mərkəzlərinə göndərən Clowncare qeyri-hökumət təşkilatının təsisçisidir.

DARKO MARKOVIĆ

Darko Marković Serbiyanın Belqrad şəhərindəndir və müstəqil təlimçi, təlimatçı və məsləhətçidir. O, vətəndaş 

cəmiyyəti və gənclərlə iş sahəsində fəaliyyətinə 1990-cı illərin ortalarında Balkanlarda sülh prosesini dəstəkləmək və 

kövrək demokratiyanın bütün sahələrində vətəndaş iştirakçılığını gücləndirmək ehtiyacına cavab olaraq başlamışdır. 

Serbiyadakı fəaliyyətinin bir hissəsi olaraq, ölkədə gənclərlə iş, gənclər siyasəti və qeyri-formal təhsilin inkişafına güclü 

töhfə vermişdir. 2000-ci illərin əvvəllərində o, əvvəlcə Avropa Şurası, daha sonra Aİ-nin gənclər proqramı ilə işləyərək 

beynəlxalq miqyasda gənclərlə iş sahəsində çalışmışdır. O vaxtdan bəri o, 30-dan çox ölkədə gənclərlə işləyənlər, 

təlimçilər, mentorlar, təlimatçılar, müəllimlər, siyasətçilər, biznes liderləri və başqaları daxil olmaqla geniş hədəf qrupları 

ilə çalışmış, çox vaxt strateji proseslərə dəstək vermişdir. Onun əsas maraq və təcrübə sahələri arasında liderliyin inkişaf 

etdirilməsi, sistem dəyişiklikləri, təşkilati transformasiya, mədəniyyətlərarası səriştələr və qeyri-formal öyrənmənin daha 

yaxşı tanınması daxildir. O, Youthpass Məsləhət Qrupunun üzvüdür və bir neçə masaüstü kitablar və vəsaitlər yazmışdır.

PAUL KLOOSTERMAN

Paul Kloosterman uzun illər beynəlxalq təhsil sahəsində təlimçi, məsləhətçi, tədqiqatçı və yazıçı kimi çalışmışdır. O, təlimçilər, 

müəllimlər, siyasəti hazırlayanlar və gənclərlə işləyənlər üçün təlim kurslarında iştirak etmişdir və indi də iştirak edir. Son on ildə 

o, əsas diqqətini öyrənməni öyrənmək mövzusuna yönəltmişdir. O, ““Fasilitatorlar üçün vəsait. Praktika vasitəsilə öyrənməni 

öyrənmək” və “Öyrənməni öyrənmək: Nəzəriyyə və prakrikadan irəli gələn beynəlxalq perspektivlər” kitablarının həmmüəllifidir. 

O, Avropa gənclər proqramlarında Youthpass sxeminin həyata keçirilməsinə cavabdeh olan Youthpass Məsləhət Qrupunun 

üzvüdür. Son illərdə o, gənclərlə iş sahəsində və təlimlərdə iştirak edərək, öyrənməni öyrənmək və öyrənənin özü tərəfindən 

idarə edilən öyrənmə mövzuları ilə bağlı müxtəlif tədqiqat layihələrində iştirak etmişdir.

V

VI

Salto Təlim və Əməkdaşlıq Resurs Mərkəzi (SALTO TƏRM) Avropa Komissiyasına və Avropa gənclər proqramları üzrə milli 

agentliklərə Youthpass strategiyasının və Avropa Təlim Strategiyasının (ATS) hazırlanması və həyata keçirilməsində dəstək 

verir. SALTO TƏRM gənclər sahəsində təlim strategiyalarının və fəaliyyətlərinin keyfiyyətini və bütün Avropada gənclərlə 

iş sahəsində qeyri-formal öyrənmənin tanınmasını yaxşılaşdırmaq məqsədi daşıyır. Resurs Mərkəzi Avropa Komissiyası 

adından Youthpass-ı hazırlayır və təlim fəaliyyətlərini əlaqələndirməklə və bu mövzularla bağlı maarifləndirici materiallar 

təqdim etməklə qeyri-formal və informal öyrənmənin və gənclərlə işin tanınmasını təşviq edir. Hazırlanan strategiyalar, 

proseslər, fəaliyyətlər və alətlər vasitəsilə Resurs Mərkəzi təlimçilərin, gənclərlə işləyənlərin və milli agentliklərin 

əməkdaşlarının səriştələrinin inkişafına töhfə verir.

Youthpass gənclərlə iş və həmrəylik fəaliyyətlərinin öyrənmə nəticələrinin sənədləşdirilməsi və tanınması üçün bir alətdir. Ondan 

Avropa gənclər proqramları tərəfindən maliyyələşdirilən layihələrdə istifadə etmək olar. O, Avropa Komissiyasının qeyri-formal 

öyrənmənin tanınmasını, siyasətin təcrübədə və təcrübənin siyasətdə tətbiqini təşviq etmək strategiyasının bir hissəsidir.

 Bu nəşrə hazırlıq məqsədilə SALTO TƏRM və Bolqarıstanın “Erasmus+ Gənclər fəaliyyətdə” proqramı üzrə milli agentliyi 

“Gündəlikdən sertifikata” mövzusunda seminar keçirmiş, həmin seminar zamanı bu nəşrin məzmunu və ideyası müzakirə 

edilmiş və bir neçə metod sınaqdan keçirilmişdir. Seminar iştirakçılarının rəyləri bu Vəsaitə daxil edilmiş dəstəkləyici 

metodların və məsləhətlərin yekun variantının seçilməsinə böyük töhfə vermişdir.



https://www.erasmusplus.de
https://www.bmfsfj.de
https://ltaid.urm.lt/en
https://www.urm.lt/en
https://cpva.lt/en/
https://www.jugendfuereuropa.de
https://cpva.lt/en/project/eu4youth-phase-iii-youth-employment-and-entrepreneurship-program-eu4youth-phase-iii
https://www.salto-youth.net/rc/eeca/about/
https://cpva.lt/en/project/eu4youth-phase-iii-youth-employment-and-entrepreneurship-program-eu4youth-phase-iii
http://kreativraum.de/EN/
https://cpva.lt/en/
https://www.salto-youth.net/rc/eeca/about/



